
1. AALLAQQAASIUY.

Upernaviup umiarsualiveqarfianut pilersaarut B 2 piariigag kommunalbestyrelsep ma-
tumuuna saqgqummiuppaa. Nunaminertamut pilersaarut kommunalbestyrelsep
16.08.1994-imi ataatsimiinnerani naggataarutaasumik akuersissutiginegarpoqg.

Pilersaarusiap siunertaraa umiarsualiveqarfimmi ingerlatat pioreersut annertusineqar-
- sinnaanissaat periarfissinniarlugu aamma umiarsuarnut itsinikkaanut nutaamik talit-
tarfiliortogarsinnaanera kiisalu umiarsuit containerinik assartuisut usigiarfigisinnaa-
saannik inissamik containerinillu suliarinniffissamik immikkoortitsinissaq qulakkeerni-
arlugit.

~Tamatuma saniatigut pilersaarusiap imarai umiarsualivegarfimmi nunaminertanik atui-
‘nermi aaqgqissuussinermut aalajangersakkat, taamaaliornikkullu siunniunneqgarpoq
umiarsualiveqarfik immikkoortunut agguataarneqassasoq aalisarnermut, assartuiner-
.mut/angallassinermut sullissinernuliu umlarsuahveqarﬂmmut attuumassuteqartunut
atugassatut immikkoortitanik. :

1.1. Siunnersuutip saqqummiunneqarnera

Nunaminertanik atuineq pilersaarusiornerlu pillugit Namminersornerullutik Oqartussat
nalunaarutaanni nr. 23, 18. november 1992-imeersumi § 19 naapertorlugu illoqarfiup
ilaanut/immikkoortuinut pilersaarutissatut siunnersuutit tamanut takusassiaralugit sag-
qummiunnegartussaapput pilersaarusiap imarisaanik kiisalu pilersaarutip atuutilerne-
rata kingunerisassaanik naatsumik nassuiaatitalerlugit.

Pilersaarusiaq tamanut takusassiaralugu saqqumitinnegarsimavoq piffissami 9. no-
vember 1992 - 21. december 1992.

Tamanna ilutigalugu pilersaarusiag Namminersornerullutik Oqartussanut pisortanullu
allanut soqutiginnissinnaasunut sagqummiunneqarsimalluni.

Tamanut takussiarinnilluni sagqummiussinerup nalaani uparuartuutit ogaaseqaatillu
Namminersornerullutik Ogartussanit, Aningaasagarnermut Pisortagarfimmit aamma
Avatangiisit Pinngortitarlu pillugit Nakkutillisogarfimmit kiisalu Upernavimmi Royal
Greenlandip Tunisassiorfianit KNI-millu takkussuussimapput. Uparuaassutit oqaase-
gaatillu kommunalbestyrelsemut sagqummiunnegarsimapput tamannalu toqgamma-
vigalugu matuminnga Upernavimmi umiarsualivegarfimmut pilersaarusiamik B 2-mik
inaarsaanermi ilanngunneqarsimallutik.

1.2. Pilersaarutip imarisai

lllogarfiup ilaanut pilersaarutip siunissami immikkoortumi nunaminertanik atuinissa-

mut immikkoortullu angallannikkut aaqgissuussiviginissaanut tunngaviusussat aala-
jangersaaffigivai kiisalu sanaartukkat inissinneqarnissaat, annertussusissaat ilusiler-
sorneqarnissaallu aalajangersaaffigalugit.

Siunissami sanaartugassatut pilersitassatullu kissaatigineqartunut atatillugu pilersaa-
rusiaq kommunalbestyrelsep toqggavissanik ginnutegaatinik suliarinnittarnerani toqg-

gammaviussaaq. Tamatuma saniatigut pilersaarutip pisortaqarfiit allat, innuttaasut ¢

sanaartortitsisullu umiarsualiveqarfiup siunissami piorsaavigineqarnissaanik soquti-
ginnittut periarfississavai immikkoortup siunissami piorsaavigineqarnissaanut kom-

munalbestyrelsep pilersaarutaanik ilisimannilernissamut.

llloqarfiup ilaanut pilersaarut nassuiaatitagarlunilu malittarisassartaqarpoq.

Nassuiaatitaani allaaserinegarput illoqarfiup ilaanut pilersaarutip siunertaa pilersaa-
rusiallu pilersaarusiornernut allanut attuumassuteqarnera, matuma ataani nuna ta-
makkerlugu kommunemullu pilersaarusiornermut, illogarfiup ilaanut pilersaarutip ma-
littarisassatigut kingunissaa kiisalu illoqarfiup ilaanut pilersaarusiap aalajangersa-
gartaanit alaanerusumik immikkut akuersissuteqartoqarsinnaanera. .

Malittarisassartaani aalajangersaavigineqarput immikkoortup pllersaarusmrflglneqar-
tup atorneqarnissaa sanaartorfigineqarnissaalu pillugit togqartumik aalajangersakkat.
Immikkoortup pllersaarusmrhgmeqartup killingisai nunaminertallu sunut atorneqassa-
maarneri nunap assingani ilanngussami nalunaarsorneqarsimapput. P:Iersaaru'up
malittarisassartai pisortat innuttaasuliu pilersaarus |orf|g|neqartup iluani suunlssaml ili-
uuserisassaannut inatsisitut aalajangersaasuupput. -



2. NASSUIAAT

2.1, Nuna tamakkerlugu pilersaarusiorneq

Namminersornerullutik Oqartussat “Kalaallit Nunaanni siunissami angallannikkut aag-
gissuussinissaq pillugu isumaliutissiissut™-aanni siunnerfigineqarpoq Kalaallit Nu-
naanni usinik assartuisarnerup allanngortinneqarnissaa, tassa assartugassat tamar-
mik siunissami containerinik poorlugit angallannegartalernissaat umiarsuit immikkut

containerinik assartuutit atorlugit.

Kommunalbestyrelsep isumaliutissiissummut ogaasegaateqarnermini tikkuarnikuu-
vaa containerilersorluni assartuisalernissami Upernaviup ilanngunneqarnissaa kom-
munemi inuussutissarsiornikkut piorsaanermut pingaaruteqarluinnartuullunilu aala-

jangiisuusussagq.

Aningaasanut inatsimmi Upernavimmi umiarsualiveqarfiup piorsaavigineqarnissaanut

Takuss. 1. Immikkoortukkuutaanut pilersaa-
rusiat malillugit piorsaanissaq

Takuss. 2. Inissiivissatut periarfissap aappaa

20,8 mio. kr. immikkoortinneqarsimapput, sanaartornerlu 1998-imi aallartinneqassa-
s0q naatsorsuutigineqarluni. Sanaartortitsiviit nalunaarutiginikuuvaat nunatsinni umi-

arsuarsualiviit pillugit 1990 - 1999 pilersaarusiaq naapertorlugu umiarsuaagqganut ta-

littarfiusup annertusinegarnissaanut aningaasat atugassatut naatsorsuutigineqartut,
naleqq. takuss. 1.

Tamanut ammasumik oqallitsitsinermut atatillugu umiarsualiveqarfiup allatut piorsaa-
vigineqarsinnaanera nalilersorneqarsimavoq, tamatumunngalu atatillugu Sanaartor-
titsiviit siunissami imarpikkoortaatinut talittarfittaassap inissinnegarsinnaaneranik pe-
riarfissaq alla tikkuarsimallugu, naleqq. takuss. 2.

Isumaqatigiissutigineqarsimavoq periarfissat marluusut tamarmik nalilersorneqgarnis-
saat pissasoq pilersaarusiap misissueqqaarfigineqarneranut atatillugu.

2.2. Kommunemi pilersaarusiorneq

1. juni 1993-imi “Upernaviup Kommuneanut Pilersaarut 1992 - 2005" naalakkersui-
sunit akuersissutigineqarpog. Kommunemut pilersaarutip pingaarnertut toqgamma-
vigisaani aallaavigineqarpoq umiarsualivegarfik inuussutissarsiutinillu ingerlatsive-
qarfik ataatsimut pilersaarusiorfineqassasut siunertaralugit:

“Umiarsualivimmut aalisakkanillu suliffissuarmut atatatillugu umiarsuarmik containe-
rinik assartuummik talittoqartarnissaa kiisalu containerinut inissiivissaqarnissaq
qulakkeernissaat.

Kiisalu aalisakkanik suliffissuup KNI-llu umiarsualiveqarfimmi aalilerneqarsinnaa-
nissaat qulakkeerniarlugu.”

Kommunemut pilersaarutip illogarfiup ilaanut pilersaarutit imarisaannut sinaakkusi-
ussaani umiarsualiveqarfiup atorneqarnissaanut makkuninnga pingaarnertut aala-
jangersagagarpoq:

‘Aggorneq | (immikkoortumut pilersaarummi aggorneq | aamma Il aamma A) aalisak-
kanik suliffissuup kiisalu aalisartunut piniartunullu umiatsialiveqarfiup annertusine-
qarsinnaanerinut immikkoortinneqassaag.

Aggorneq Il (immikkoortumut pilersaarummi aggorneq 1) imarpikkoortaatinut/contéi—
nerinik assartuutinut umiarsualiveqarfittut kiisalu quersuaqarnermut toqqorsiveqar-
nermullu immikkoortinneqassaaq.

Aggorneq Ill (immikkoortumut pilersaarummi aggornerit IV, V aamma Vi) sullissivin-
nut, sullissiveqarfimmut kiisalu amutsiveqarnermut umiatsianillu iluarsaassisarfimmut
immikkoortinneqassaaq.”

lllogarfiup immikkoortuinut pilersaarusiornermi pingaarnertut sinaakkusiussat taakku
naapertorlugit Immikkoortumut pilersaarut B 2 suliarinegarpoq .

2.3. Inuussutissarsiornikkut soqutigisat

Kommunalbestyrelse aalajangersimavogq illogarfiup ilaanut pilersaarut suliarineqas-
sasoq najukkami inuussutissarsiornikkut soqutigisat pingaartillugit. Pineqartut tas-
saapput piniartut aalisartuliu, Royal Greenland-ip, KNi-p kiisalu Sanaartortitsiviit so-
qutigisaat.



Tamanna tunuliaqutaralugu illogarfiup ilaanut pilersaarusiornermi togqqgammavissatut
soqutigisat pineqartut nalunaarsorneqarsimapput attuumassuteqartut taaneqareersut
ataatsimeeqatigisarnerisigut.

Upernavimmi KNI-p ilisimatitsissutigaa ingerlatat tamarmiusut allanngortiterneqalerut-
tortut. Allanngortiterinerup kinguneranik maannakkut KNI-usoq atorunnaassaagq inger-
latseqatigiiffimmillu sullissiviusumik taarserneqassalluni. Suli nalunarallarpoq inger-
latseqatigiiffiup nutaap suut ingerlatissanerai, kisiannili naatsorsuutigisariaqarpoq qa-
norluunniit aaqqgissuussisoqaraluarpat maannakkut ingerlanneqareersut arlaatigut
nanginneqarumaartut, ingerlatseqatigiiffittaap allalluunniit akisussaaffigisaannik. U-
pernaviup siunissami imaatigut assartuiffiginegarnissaa pillugu suli aaljangiisoqarsi-
manngilaq, aamma containerinik assartuisalernissaq eqgarsaatigalugu.

Siunissami piumaartussat nalorninartogarnerat apeqqutaatinnagu KNI isumagarpoq
umiarsualivimmut atatillugu nunaminertanik usinut/assartukkanut inissiivissanik an-
nertunerusunik nalinginnaasumik pisariaqartitsineq annertuujusoq.

KNI-p ilanngullugu ilisimatitsissutigaa ajorinagu nunaminertat maannakkut ogartus-
saaffigisami quersuit kitaanniittut, ilaatigut giteqquttarfiup (B-29) il. il. inissisimaffigi-
saat, aalisariutinut umiarsualiviup aalisakkanillu suliffissuup allilernegarnissaannut
atatillugu ilanngunneqaraluarpata illuatungaani KNI nunaminertat pineqgartut anner-
togqataannik maannakkut ingerlataasunut atatillugu toqgavissaqartinneqarsinnaap-
pat, kiisalu illutat nuunneqarnissaat KNI-mut aningaasartuutaanngitsumik pissappat.

Upernavimmi Sanaartortitsivik ilisimatitsivoq sullivik ingerlatartik taamaatinnegassa-
soq 21/12 1992. Maannamut suli ilisimaneganngilag matusinissaq qanoq pissaner-
soq, kisiannili naatsorsuutigisariagarluni sanaartortitsiviup maannakkut ingerlassai ar-
“laatigut ganorluunniit nanginneqartariagassasut.

Kalaallit Nunaanni Sanaartortitsiviit kingornatigut nalunaarutigaat maannakkut amut-
siviusog/amusisarfiusoq kommunemut tunniunnegassasoq. Tunniussinnginnermili
amusisarfiup annertusineqarnissaanut iluarsaannissaanulluunniit Sanaartortitsiviit
aningaasassaqartitsinngillat.

Upernavimmi KNAPP-p ilisimatitsissutigaa maannakkut aalisartunut atugassarititaasut
naammaginanngitsupilorujussuusut, tassa tunisisarnermi pissutsit kiisalu umiatsiali-
veqarneq talittarfeqarnerlu eqgarsaatigalugit. KNAPP-p kissaatigaa aalisariutinut umi-
arsualivimmik pilersitsisogassasoq, aalisarnermi angallatigineqartut ataatsimut kater-
suuffigisinnaasaannik pitsaasumillu tunitsiveqarfiusumik.

KNAPP isumagarpoq Kalaallit Nunaanni Sanaartortitsiviit umiarsualiveqgarfinnut piler-
saarutissatut siunnersuutai malillugit maannakkut umiatsialiviusup malinnut assiaqut-

siornikkut kiisalu puttasunik talittarfiliornikkut piorsaaviginegarnissaa umiatsialiveqar-
nermut annertuumik pitsanngorsaataassasoq.

Tamatuma saniatigut KNAPP isumaqarpoq tunisinermi periarfissat pitsanngorsaavigi-
neqartariaqartut suliffissuarmut atasumik aalisariutinut talittarfiliornikkut.

Umiarsualivegarnermi pissutsit pitsanngorsaavigineqarnissaasa saniatigut amutsive-

qarnerup piorsaaviginegarnissaa kiisalu amusisarfimmut atasumk umiatsianik iluar-
saassisarfimmik pilersitsinissaq pisariaqartinneqgarput.

Royal Greenland-ip isumai tamanut ammasumik ogallinneq pillugu immikkoortumi
2.4-mi takuneqarsinnaapput.

2.4. Tamanut ammasumik ogallinneq

1.

Tamanut takussiarinnilluni sagqummiussinerup nalaani oqaaseqgaatit Namminersor-
nerullutik Oqartussanit, Aningaasagarnermut Pisortagarfimmit aamma Avatangiisit
Pinngortitarlu pillugit Nakkutillisoqarfimmit kiisalu Upernavimmi Royal Greenlandip
Tunisassiorfianit KNI-millu takkussuussimapput. :

Tamatuma saniatigut Upernaviup kommuneata, Teknikkimut Avatangiisinuliu Immik-
koortoqarfiup, imarpikkoortaatinut/containerinik assartuutinut talittarfittaassap inissif-
figigisinnaatut periarfissat Sanaartortitsivinnut, umiarsualiveqarnermut immikkoor-
toqarfimmut, ogaloqatiginnissutigisimavai.

Kommunalbestyrelsep Namminersornerullutik Oqartussat Upernavimmilu KNI-p oqaa-
seqaatigisimasaat tusaatissatut tiguvai, tassami oqaaseqaatit taakku immikkoortumut
pilersaarummut ilanngunneqarmata. Pineqartut tassaapput tankeqarfik ungaqqullugu
isumallaallisaaliuni killiliussamik ilanngussineq, makku pillugit aalajangersakkanik
ilanngussineq: imeq nunap gaatigoortoq imekoorneriu, B-29-imik ingutserisinnaanegq,
aggorneq V-imi sullivinnik immikkut mingutsitsisuusunik pilersitsisinnaanermik periar-
fissaq, pituffiup ataannarnissaanik qulakkeerineq, aggornerit IV aamma V akornanni
killiliussamik iluarsiineq kiisalu “ujaqqerivitoqgamik” pilersarusiamut ilanngussineq.

2.
Royal Greenland-ip Tunisassiorfiata (RG) pilersaarummut uparuaassut oqaaseqgaatillu
makku nassiussimavai:

- RG-p uparuarsimavaa aggornerup I-ip - piniuseriffiup - ilagigaa nunaminertaq RG-p
ullumikkut atugarisaa, pinngitsoorsinnaanngisaalu, kiisalu ukiuunerani tunisinermi
nuaminertaq gimussinik aqqutigineqartartoq, suliffissuarmiiliu perlukunik ingitsiartor-
tarnermissaaq aqqusaarneqartartoq.

- RG-p kissaatigaa aggorneq I-imi sanaartukkat, kalaalimineerniarfik ilannguliugu,
maanna RG-p oqgartussaaffigisaata ungataanut inissinneqassasut, kiisalu umiatsi-
alivegarfimmut aqqut RG-p illutai tunoqqullugit inissinnegassasoq. Tamakku sania-
tigut RG-p kissaatigisimavaa aalisakkanik suliffissuaqarfiup piniuseriffillu akornat
ungaluugarsuarnik ikkussivigineqassasoq.

- RG-p nuaminertaq ullumikkut atukkani tigummiinnarusukkaluarpaa. Ungasinneru-
sorli isigalugu nunaminertaq KNI-p giteqquttarfikuata (B-29) inissisimaffigisaa RG-p
atugassamisut soqutigalugu. “Qiteqquttarfeqarfiup” tiguneranut atatillugu RG piareer-
simavoq nunaminertap atukkami, pisiniuseriffiup tungaaniittup, tunniunnissaanut.
Aggornerup |-p ilaanik atuinissamik kissaateqarnermut tunuliaqutaavoq maannakkut
suliffissuaqarfiup allilerneqarnissaanut erniinnaartumik periarfissaqarnissaq, tassa ili-
magineqarmat qiteqquttarfeqarfiusimasumi (B-29) nunaminertat ilanngunniarnissaat

suliffissuarmik piorsaanissamut akuerinegarsinnaanngitsumik kinguarsaataajumaar-
toq.

RG-p siunnersuutaasa kingunissaat tassaavoq aalisartunut piniartunullu nunaminer-
tamik (piniuseriffissamik) immikkoortitsisinnaajunnaarnissaq, tamannalu ilutigalugu
umiatsialiveqarfiup aqqutaanik mattussinissaq. Taamaalilluni umiarsualivegarfiup
ataatsimoortumik piorsaaviginegarnissaanut atatillugu aalisartut piniartullu atuga-
risaannik pitsanngorsaanissamik kommunalbestyrelsep aalajangersimanera piviu-
sunngortinnegarsinnaassanngilag, RG-p uparuaassutai malinneqassappata.

Tamanna tunngavigaluga iluarsiissutaasoinnaasut assigiinngitsut RG peqatigalugu
oqgallisigineqarput. Oqaloqatigiinnerni erseqgissiissutit arlallit sagqqummerput:

RG-p isumaqatigaa suliffissuaqarfimmik il. il. kangimut allilerinissamik siunnersuut,
tassa KNI-p qgiteqquttarfigisimasaata (B-29) nunataatigut, kiisalu immikkoortumut piler-
saarummi aggornermik |-imik aalisartut piniartullu piniuseriffissaattut immiminniinis-
saq ungasinnerusoq isigalugu pitsaasumik aaqgiinerussasoq.

Suliffeqarfiup allinegarnissaanut pilersaarutaasut salliutinniarneranni sanaartor-
fissami nutaami 2-mi sannavissat aaqqiiviginegarput, atortuleriffiullu tungaanut aqg-
qutissap nutaaq inissisimanera allanngortinnegariuni. Aqqusineq tamanit atorne-
qarsinnaassaaqg.

Tamanna tunuliaqutaralugu aggornerit | aamma Il akornanni killiliussag kommunalbe-
styrelsep.aalajangiusimavaa. Aggornerit pineqgartut pillugit aalajangersagaasut
allanngortinnissaannut pissutissaganngilaq, tassami pilersaarusiap malittarisassati-
gut kingunerisaa tassaammat immikkoortuni taakkunani maannakkut ingerlassat
akuerisaareersut maannamutut ingerlaannarsinnaammata. Taamaalilluni pilersaaru-
siaq RG-p maannakkut ingerlassaanik killilersuutaasumik kingunegassanani.

Kommunalbestyrelseli isumagarpoq umiarsualiviup immikkoortuani tassani ullumikkut
pissusiusut RG-mut aalisartunut piniartunullu naammaginanngitsorujussuusut. Pissut-
sinik pitsanngorsaanissaq pisinnaanngilaq nunaminertamik atuinermik iluarsaasseq-
qaartigani tassungalu atatillugu illutat ilaannik ingutserinissaq pisariaqartuulluni.

Tamakku kingunerisassaat tassaapput siullermik, taanegareersutut, RG-p ingerlatami-
nik maannamutut ingerlatsiinnarsinnaanera, aappassaanillu sanaartukkanik pilersita-
nilluunniit annerusumik allanngortiterinissat pisassammata immikkoortumut pilersaa-

rut naapertoriugu.

Kommunalbestyrelsep arajutsisimanngilaa imikkoortumut pilersaarusiaq naapertorlu-
gu umiarsualivimmi nunaminertanik atuinermik allanngortiterinissat iluarsartuussinis-
sallu illunik ingutserinernut il. il. aningaasartuuteqarnissanik kinguneqarumaartut -
kommunemullu atuisunullu.

Umiarsualiviup inussutissarsiornermi pilersugaanermilu pingaaruteqgarluinnarnera kii-
salu umiarsualivimmik piorsaanissamut periarfissaasut killeqassusiat innersuussuti-
galugit kommunalbestyrelse isumaqgarpoq aningaasartuutissat tamakku pinngitsoor-
neqarsinnaanngitsut kommunemi inuussutissarsiornerup siunissami ineriartorfissa-
qarnissaa qulakkeernegassappat.



3.

Umiarsualiveqarfiup piorsaaviginissaanut pilersaarutit sagqummiunneqarsimasut
nalilersorneqarnerinut atatillugu Upernaviup kommunea Sanaartortitsivinnut saaffi-
ginnissimavoq imarpikkoortaatinut talittarfissap inissinnissaanut periarfissamik allamik
siunnersuutegarluni.

Tamanna togqammavigalugu Sanaartortitsiviit imarpikkoortaatinut siunissami talittar-
filiassaq inissinnissaanut periarfissap aappaamik suliarinnissimapput.

Taamaattumik immikkoortumut pilersaarusiaq naammassineqgartoq siunnersuutinut
taakkununnga marliunnut periarfissiivoq. Naleqq. imm. 2.1., Nuna tamakkerlugu piler-
saarusiorneq.

2.5. Pilersaarusiap malittarisassatigut sunniutai

Nunaminertanik atuineq pilersaarusiorneriu pillugit Namminersorneruliutik Ogartussat
nalunaarutaanni nr. 23, 18. november 1992-imeersumi § 29 naapertorlugu immikkoor-
tumut pilersaarutip akuersissutigineqavissimasup killingisa iluanni suliat pilersaarusi-
ami aalajangersakkanut akerliusut aallartinnegarsinnaanngillat.

Pissutsit aalajangersimasut toqgammavigalugit annikitsumik allannguuteqarsinnaa-
neq immikkut akuersissutigineqarsinnaavoq, naleqq. nalunaarummi pineqartumi § 47.

Annertunerusumik allanngortiterisoqassappat immikkoortumut nutaamik pilersaarusi-
ornissaq pisariagarpog.

Malittarisassanut naapertuuttumik ingerlanneqareersut ileqqumittut ingerlanneqaan-
narsinnaapput



3. AALAJANGERSAKKAT

Nunaminertanik atuineq pilersaarusiornerlu pillugit Namminersornerullutik Ogartussat
nalunaarutaanni nr. 23, 18. november 1992-imeersumi § 18 naapertorlugu immikkoor-
tumut pilersaarusiorfiginegartumut malittarisassat kinguliani allassimasut matumuuna
aalajangersarneqarput.

§1. llloqarfiup ilaanut pilersaarutip siunertai

1.1. Immikkoortumut pilersaarutip siunertarai,

- umiarsualiveqarfiup piorsaavigineqarnissaanut ataatsimoortumik pilersaarummik .
najoqqutassanillu pingaarnernik pilersitsinissaq, umiarsualiviup ingerlatallu umiarsu-
alivinut attuumassuteqartut piorsaavigineqarnerannut atasumik siunissami aningaa-
saliissutissat pilersaarusiorneqarneranni toqgammaviusussanik.

- umiarsuarnik containerinik assartuutinik tikinnegartalernissaq anguniarlugu kiisalu
talittarfimmik umiarsualiveqarfimmillu piorsaanissap qulakkeernegarnissaa periarfis-
sarsiuunniarlugu.

- umiarsualiveqarfimmi maannakkut ingerlatat inuussutissarsiornermut attuumassute-
gartut (Royal Greenland, KNI, aalisarneq piniarnerlu kiisalu sullissiviit umiarsualive-
qarnermut sammisunik ingerlassaqartut) allileriffigineqarsinnaanerat piorsaavigine-
garsinnaanerallu qulakkeerniarlugit, kiisalu

- siunissami sanaartugassat atortulersuutissallu inissinnissaannut ilusilernegarnis-
saannullu malittarisassat aalajangersarneqarnissaat.

§2. Pilersaarusiorfigineqartup killiliiffigineqarnera aggornilersorneralu

Immikkoortumut pilersaarummut ilaapput kommunemut pilersaarummi immikkoortortat
killiligaasut B 2 kiisalu immikkoortup B 1-ip ilaa.

Immikkoortumut pineqartumut ilaapput illoqarfiup immikkoortuinut aqqusineq Amutsi-
viup Aqquserna taassumalu avannaaniittut nunaminertat imarlu, kitaani tankeqarfim-
miit kangiani ujaqgerivitoqqamut.

Immikkoortumut pilersaarutip siunertai naapertorlugit pilersaarusiorfigineqartup nuna-
taa immikkoortunut minnernut 6-nut aggorneqassaaq imartaalu immikkoortunut mar-
lunnut avinneqassalluni.

Immikkoortup killiliiffigineqarnera aggornilersorneralu takuss. 3-mi takuneqarsinnaa-
voq.

§3. Aggornernut ataasiakkaanut aalajangersakkat

Aggornerit ataasiakkaat atorneqarnissaannut sanaartorfigineqgarnissaannullu malitta-
risassat tulliuttuni aalajangersaavigineqarput. Aalajangersakkat nunap assinganut |-
imut innersuussisuupput.

3.1. Aggorneq | - Piniuseriffik

3.1.1. Immikkoortup atorneqarnissaa
Immikkoortoq aalisartunut piniartunullu suliffissatut (piniuseriffittut) aalajangersaavigi-
neqarpoq.

Immikkoortoq aalisarnermi atortunik, umiatsianik, umiatsiallu maskiinaanik il. il.
ilitsiviugallartarsinnaavoq.

Immikkoortoq ikuallajasunik ilitsivittut atorneqaranilu uuliamik benzinamillu orsersor-
figineqassanngilag.

Immikkoortup atornegarnissaanut ingerlanneqarnissaanuliu malittarisassat sukumii-
nerusut atuisartunut maleruagassiornikkut aalajangersaaffigineqassapput, taakkulu
KNAPP-mit suliarineqassapput. Atuisartut maleruagassaat kommunalbestyrelsemit
akuersissutigineqassapput.

3.1.2. Sanaartukkat

Sanaartorfissatut nalunaarsorneqarsimasut (S)-imik ilisarnaasikkat iluini aalisarner-
mut/piniarnermut attuumassuteqartunik quiliortogarsinnaavoq. Quit illuaqqatut amili-
maartutut ilusilerneqassapput galiaallu 25 aamma 35 gradit akornanni uingassuse-
gassallutik. Quit ataasiakkaat sananegassapput annertunerpaamik 2 meterinik silissu-
silerlugit kiisalu annertunerpaamik 6 meterinik takissusilerlugit. Quit portussusaasa
nunap gaaniit 3 meterit qaangissanngilaat.

Quit affarleriittut sananeqgarsinnaapput quinut saniliinut minnerpaamik 2 meterinik
ungasissusilerlugit.

Quit igaat silarliit gisuussapput galipanneqarsimassallutillu qaliaasalu qaavi galissi-
amik gallernegassallutik.

Sanaffissap (B)-mik nalunaaqutserneqarsimasup iluani kalaalimineerniarfissamik
sanasoqarsinnaavoq. Kalaalimineerniarfik gisunnik sanaassaaq, galipanneqarluni
galialu qalissiamik gallerneqassalluni. lllutaata aaqqgissuunneqarnissaa, ilusilerne-
garnissaa qalipaatissaalu kommunalbestyrelsemit akuersissutigineqassapput.

3.1.3. Nunap qaavata
Immikkoortoq pineqartoq ilaatigut immiinikkut nunniortariagartussaavoq. Nunagissaa-
nermut atatillugu annikitsumik qaartiterisogarsinnaavoq.

3.2. Aggorneq Il - Royal Greenland

3.2.1. Immikkoortup atorneqarnissaa
Immikkoortoq aalisakkanik tunisassiornermut, aalisakkanik tunisinermut il. il. atorne-
qartussatut aalajangersaavigineqarpoq.

Aalisakkanik tunisisarnermut niogqutissiornermullu atatillugu illut atortullu pisaria-
qartinnegartut immikkoortumi sanaartorneqarsinnaapput. Aalisakkeriveqarfiup allil-
erneqarneranut atatillugu qiteqquttarfiusimasup illutaa, B-29, ingutserne-
garsinnaavoq.

Talittarfik nunap-assiliornerani 1-imi takutinneqartoq nunaminertarlu tunuaniittoq sin-
ersortaammut (Disko) ilaasunut assigisaannullu sissarsiorlutillu aalisartunut innimin-
nerneqgarallassaagq.

3.2.2. Sanaartukkat
Immikkoortumi sanaartugassat nutaat sanaartorfissatut nalunaarsorneqgarsimasut ilui-
ni suliarineqassapput.

Illutat aalisakkanik tunisassiornermi tunisisarnermilu pisariagartinneqartut kisimik sa-

naartorneqarsinnaapput, taakkununnga ilaatinneqarlutik allaffeqgarfiit illorsuillu aalisa-
gaarfiusut.

lllutat nunap qaaniit 8 meterinit portunerussanngillat.

Allaffeqarfiit nioqquteqarfiillu quleriittut suliarineqarsinnaapput.

Sanaartukkat ilusilersorneqarneranni kiisalu atortussat galipaatillu aalajangersaavigi-
negarneranni agqusernup umiarsualiviullu tungaanut sapinngisamik ataatsimoortu-
mik, atagatigiissumik isikkuminartumillu isikkogartitsinissaq anguniarnegassaag.
3.2.3. Nunaminertat sanaartorfigineqanngitsut

Nunaminertat sanaartorfigineqanngitsut utaqgiisaasumik ilitsivittut kiisalu aalisakkanik
tunisassiornermut atatillugu qerititsivinnut containeriusunut inissiiviusinnaallutik.
Nunaminertat sanaartorfigineqanngitsut ilaat kommunalbestyrelsep akuersissuteqar-

neratigut aalisakkanik suliffissuarmut ataavartumik silami ilitsivissatut atortinneqaler-
sinnaapput.

Nunaminertat sanaartorfigineganngitsut ilaasa ungaluukkernegarsinnaanerat kom-

